
Na osnovu člana 16. Zakona o Jedinstvenom sistemu 

registracije, kontrole i naplate doprinosa ("Službene novine 
Federacije BiH", br. 42/09, 109/12, 86/15, 30/16 i 96/21), federalni 
ministar finansija donosi 

PRAVILNIK 
O IZMJENAMA I DOPUNAMA PRAVILNIKA O 

PODNOŠENJU PRIJAVA ZA UPIS I PROMJENE UPISA 
U JEDINSTVENI SISTEM REGISTRACIJE, KONTROLE 

I NAPLATE DOPRINOSA 

Član 1. 
U Pravilniku o podnošenju prijava za upis i promjene upisa 

u Jedinstveni sistem registracije, kontrole i naplate doprinosa 
("Službene novine Federacije BiH", br. 73/09, 38/10, 77/10, 9/11, 
1/13, 83/14, 1/15, 48/16, 25/17, 53/19, 93/19, 105/21, 20/22 i 
77/23 - u daljem tekstu: Pravilnik), u članu 32. stav (1) mijenja se 
i glasi: 

"(1) Porezna uprava je dužna, na osnovu zahtjeva osigu-
ranika iz osnova radnog odnosa ili lica osiguranog po 
drugim osnovama, izdati uvjerenje o uplaćenim 
doprinosima iz Jedinstvenog sistema (JS3650 ili 
JS3660)." 

U stavu (3) u zagradi iza riječi: "JS3650E" dodaje se zarez i 
riječi: "JS3660E". 

Član 2. 
Obrasci JS3660 Uvjerenje o uplaćenim doprinosima po 

drugim osnovama i JS3660E Informacija o uplaćenim 
doprinosima po drugim osnovama sa uvjerenja JS3660, nalaze se 
u prilogu ovog Pravilnika i čine njegov sastavni dio. 

Član 3. 
Obrasci: JS3650 Uvjerenje o uplaćenim doprinosima, 

JS3650E Informacija o uplaćenim doprinosima sa uvjerenja 
JS3650, JS3600 Potvrda o statusu, JS3610 Uvjerenje o osiguranju 
i JS3610E Informacija o osiguranju, koji čine sastavni dio 
Pravilnika, zamjenjuju se novim obrascima sa istim oznakama koji 
se nalaze u prilogu ovog Pravilnika i čine njegov sastavni dio. 

Član 4. 
Iza člana 36. dodaje se novi član 36a., koji glasi: 

"Član 36a. 
(1) Ukoliko su prijave, obrasci: JS3100E, JS3120 i JS3320, 

podnesene elektronski putem Kvalifikovane elektronske 
potvrde nije potrebno podnositi štampani papirni obrazac u 
nadležnu ispostavu Porezne uprave. 

(2) Prijave iz stava (1) ovog člana, svi obveznici koji imaju 
registrovanu Kvalifikovanu elektronsku potvrdu u 
Poreznoj upravi, dužni su od 01.01.2027. godine podnositi 
elektronskim putem. 

(3) Izuzetno, za obveznike koji nemaju registrovanu Kvalifi-
kovanu elektronsku potvrdu u Poreznoj upravi i prijave 
podnose na papirnom obrascu, Porezna uprava po isteku 
roka za čuvanje iz člana 29. stav (1) Zakona, prosljeđuje 
trajnu dokumentaciju vanbudžetskim fondovima za 
njihovu daljnju upotrebu. 

Član 5. 
Ovaj Pravilnik stupa na snagu narednog dana od dana 

objavljivanja u "Službenim novinama Federacije BiH". 

Broj 04-02-2-6558/26 
1. oktobra 2026. godine 

Sarajevo 
Ministar 

Toni Kraljević, s. r. 

